
  ግራኣዝማች፡ ልጃም፡ እሽሓቅ፡

ሓርበኛ፡ ትግሬ፡ ወትግርኛ።  

   ምን፡ ሰብ፡ ህጅክ፡ እት፡ ረኣስ፡ ቡን።  
 ገ ሬዝግሄር፡  በኪት፡  ወሙሴ ፡ በኪት። 
  ክም፡  ሰአል፡  ወበሊስ፡  እንደ፡  ገ አ፡  ልትቃደም።  

  ሰአል ፡ እብ ፡ ገ ረዝግሄር ፡ በኪት፡  ወበሊስ ፡ እብ 

፡ ሙሴ ፡ በኪት ። 

 

እግል፡  ሂጋ፡  ትግሬ ፡ ቅንጸት ፡ ምን ፡ ማይታም ፡

ለወደዩ፡  ጸገ ም ፡ ወእግል ፡ ሒሳን ፡ መናበረት፡ ገ ባይል 

፡ ትግሬ፡  ለወደዩ፡ ጀርቤ፡ ዲብላ፡  ሓልፋ፡  ወርሕ፡  

እባ፡  ፋዳይባም፡  ወሙሁራም ፡ ውላዱ፡  ሽሩሕ፡  ዐላ። 

እንታ ፡  ሙሴ፡  በኪት፡  ኦሮ፡ ምንላ፡  ግራኣዝማች ፡

ልጃም፡  ፡ ለአትለበዮም፡  ሰብ ፡ ሃድጋይት፡ ማ፡

ጋዜጠኛታት፡  ፡ ሰበት፡  ዐልካ፡  በሀለት፡  ምን፡  

መከለሲ፡  ሰነ ት፡ 1968፡  እንደ፡  ኣንበታ፡  አስክ፡  

ወርሕ፡  ክፍላ፡  ዎክ፡  መጋቢት፡  ሰነ ት ፡ 1990፡  

ዐድ ፡ እንደይ ፡ ጣልቅ፡  ሰልፍ፡  ክም፡  ሐለቃ ፡ ወ፡  



ጭፍራ ፡ ወሐር፡  ክም ፡ አብ ፡ ወወል፡  ዐልኩም። 

ከእግል ፡ ግራኣዝማች፡  ልጃም፡  ከአፎ፡  ትርእዮ፡  

ክም፡  ዐልካ ፡ ወገ ለ፡  ለእሉ፡  ተአምር፡  ሰኒ ፡  

መዋዲት ፡ ለባበት፡  አምር ፡ ወፍክር፡  እብ ፡ ተሻብህ 

፡ ሰአል፡  ወበሊስ ፡ እግል፡ ትሽራሕ፡  እልዬ፡  ሐዜ። 

     ሰኣል፡  ግራኣዝማች፡  ልጃም ፡ እግል፡  

ሂጋ፡ ትግሬ፡ ምስል፡  ጎ ፍ፡  ዐድ፡  እግል ፡ ለትአምራ ፡ እት፡  

ረአስላ ፡ ውላዱ፡ ለሸርሓዎ፡  ብዕድ፡  ሀላ፡  ምን፡  ገ ብእ፡  

እንደ ፡  ሽራሕ፡  እግልዬ? 

በሊስ፡  እት፡  ሰነ ት፡  1969፡  ሓጋይ፡  ኦሮ፡  

:ሽሎሞ፡ ራዝ፡ (Shlomo Raz) ለልትበሀል ፡

እስራኤላይ፡ ናይ ፡ ፒኤችዲ፡ (Ph.D.)ተምሃራይ፡  ስሩዕ ፡  

ዐገ ል፡  ሀገ ጊት ፡ በሀለት፡ (Grammar)፡  ግራኣዝማች፡  

ልጃም ፡ እግል ፡ ልትዋጃህ፡  ዲብ፡  አስመራ፡  መጻ።  እብ 

፡ ሻፍጋይት፡  እግል ፡ ልርከቦ ፡ ሰበት ፡ ኢቃድራ ፡ ኦሮ፡  

ገ ዲም ፡ ጋዘጠኛ ፡ አቶ ፡ ማሞ፡ ውድነ ህ፡  ለልቡሎ፡  እት፡  

ኤርትራ፡  ናይ ፡ እትዮጵያ ፡ ዜና፡ አገ ልግሎት፡  ወኪል ፡

ለዐላ፡  ምስልዬ፡  አትራከበዩ። ወሓቆ፡  ክልኤ፡ ሳምን፡  

ኣና፡  ምስል፡  ግራኣዝማች፡  ልጃም፡  ኣትራከብክዎ፡ ፡ ሽሎሞ፡



ራዝ፡ ወጅህ፡  ግራኣዝማች፡  ክም ፡ ረኣ ፡ ሰኒ ፡  ክም፡  

ፋርሓ፡  ምንላ፡ ጋጹ፡  ወሰረረት ፡ ልቡ፡  ተዐዘብኮ። ፡  

ግራኣዝማች፡ ልጃም፡  ማ፡  እብ ፡ እንክሩ ፡ እብ፡  ፋይሕ፡  

ልብ፡  ትከበታዩ። ሽሎሞ፡ ራዝ፡ እባ፡ እባ፡ ለሰበብ ፡ ለእቡ፡  

እት ፡ አስመራ ፡ መጻ፡  ሓዲስ፡  ስሩዕ ፡  ዐገ ል፡  በሀለት፡  

(Grammar) ሂጋ፡ ትግሬ ፡ እግል፡  ልክተብ ፡ ክም ፡

ሐዜ፡ ሓቆ፡  ሻርሓ፡  እሉ፡  ክምላ፡  እግል፡  ፕሮፈሰር፡  

ፐልመር፡  ለሰደዩ፡ እግል፡  ልስደዮ፡  ረምቃ። ግራኣዝማች ፡

ልጃም ፡ እባ፡  ቃደረቶ፡ ክም ፡ ሰድዮ ፡ ወዝያዳ፡  ኣና፡  

በሃለት ፡ ሙሴ፡  እግል፡  እስደዮ፡ ግራኣዝማች፡  ልጃም፡  

ተዐልጣጠኒ። ወሰልሲትና፡  ለንትርራከብ ፡ እታ፡  አካን ፡  

ወሰዓት፡  ወደና። ወክምላ፡   ዕድምና፡ እት፡ ሐማሴን ፡

ሆተል፡  ትራክብና። ወክም፡  ትራከብና፡  ሽሎሞ፡ ራዝ፡  

ምንላ፡ ሻንጠቱ ፡ እሊ ፡ ለተሌ፡  አክትበት፡  እንደ፡  

አፍገ ራ፡  እግል፡  ልትፋረግ ፡ እሉ ፡ እት፡  እደ ፡

ግራኣዝማች ፡ ልጃም፡  ከረዩ። 
  (1 )ዓባይ፡  ክብት፡  ቃላት፡ (Dictionary) 

ትግሬ፡  እንግሊዝ፡ ወጀርመን። 

  (2 )እብ ፡ ለስለው፡ ዳብልዩ፡ (Leslaw W.) 

ለትከተባ፡  ግራመቲከል፡  ስከችስ፡ ኢን ፡  ትግሬ፡  ዳዬለክት 

፡ ኦፍ ፡ መንሳዕ ፡ (Grammatical Sketches in 

Tigre-Dialect of Mensa) ወ ፡ ዘቨርብ ፡



ኢን፡  ትግሬ ፡ ዳዬለክት ፡ ኦፍ፡  መንሳዕ ፡ ( The Verb 

in Tigre-Dialect of Mensa 1945) ወ፡

ሰፕሊመንታሪ  ፡ ኦብዘርቨሽን ፡ ኦን ፡  ትግሬ ፡ ግራመር፡

(Supplementary Observation on Tigre 

Grammar 1948)  

  (3 )ቮከብለሪ ኦፍ፡  በኒ ፡ ዓምር፡  ዳዬለክት፡  ኦፍ፡  

ትግሬ፡  (vocabulary of Bin Amir-

Dialect of Tigre-1957)እብ፡  ሀቶሪ፡  ስሮ፡  

(Professor Hattori Shiro)ወድ፡  ጃፓን ፡

ለትከተባ፡  

  (4 )እብ ፡ ሂጋ፡ ጢላን ፡  ለትከተባ፡  ግራማቲካ ፡ ዴላ፡  

ሊንጉዋ፡ ትግሬ፡ ( Grammatica Della Lingua 

Tigre አስመራ ፡ 1919 )ለተሌ ፡ ዐላ፡ ፡  ግራኣዝማች፡

ልጃም፡  ምህሮ፡  ወህያብ፡  ስሩዕ ፡  ዐገ ል፡  ሀገ ጊት፡

(Grammar)ሰበት፡ ዐላ፡  እሉ ፡ ክም፡  ረኣዩ ፡ ወግሩም፡  

ቃርአዩ፡  ሓቆ ፡ ወርሕ፡  ለገ ብእ፡  እብ ፡ ክቱብ ፡ እግል፡  

ሽሎሞ፡  ራዝ ፡ ረኤይ፡  ሀበዩ። 

   ሰአል፡  ምንላ፡  ግራኣዝማች ፡ ልጃም፡  

ለሀበዩ፡  ረኤይ፡  ገ ለ፡  እግል፡  ትሽራሕ፡  እልዬ፡  ቃድር? 



   በሊስ፡  እግል፡  ገ ለሁ፡  ሐመደዩ፡  ወእግል፡  

ገ ለሁ፡  አንሸዐዩ። ወእግላ ፡ አንሸዓዐዩ፡  እሊ፡  ለተለ፡  

እብ፡  ሂጋ፡  ጢላን፡ እት ሰነ ት 1919 ለትከታባ ፡ ክታብ፡

ቱ። ለስሩዕ ፡  ዐገ ል፡  ናይላ፡ ክታብ፡  ፡ ኩሉ፡  ኩሉ፡  

እግል፡  ሂጋ፡  ትግሬ ፡ ጋና ፡ ክምቱ፡  አመርደዩ። 

ወላአንሸዖት፡  ምስላ፡  ብዕዳም ፡ ስሩዕ ፡ ዐገ ል፡  ሀገ ጊት፡

ለለኣምሮ፡  አክል፡  አድ፡  ሕድ፡  እንደ፡  ገ አ፡  ክም፡  

ትራካባ፡  ሻሎሞ፡ ራዝ፡  ፡ እብ መትዐጃብ፡  ወመትነ ሻግ፡  ወ፡  

ሐምደ፡  እግል፡ ግራኣዝማች ፡ ልጃም፡  አትናያታ!!!!! 

 

  (ምን ፡ ክታብ፡  ፕሮፈስር ፡ ሽሎሞ፡  ራዝ፡  ለትናጨበት፡  

ንኢሽ፡ ”ቀጥፈት”) 

  

“ለቀጥፈት” ትርጉማ ፡  እብ ፡  ሐጪሩ ፡ እሊ ፥  ለተለቱ።

“አስመራ፡ ክም አተኮ፡  ልብል ፡ ሽሎሞ ፡  ራዝ ፡  ምንላ ፡



መዲነ ት ፡ ምሰ ፡ ምሰ፡  ሰር ፡  ሰዓት፡  እብ፡  ሂጋ ፡ ትግሬ 

፡ ልጣላቅ ፡  ለዐላ፡ ሬድዮ፡ እትዮጵያ፡  ክም ፡ ሀላ ፡  

አመርኮ ። ወላሰለስ ፡  ነ ፈር፡  ውላድ፡  ገ ባይል ፡ ትግሬ 

፡  ምንላ ፡  ሬድዮ ፡ ትግራይት ፡  ጠልቆ፡  ለዐለው ፡ ለናይ 

፡ ሰልፍ “ መካበርቼ “ገ አው ። ኦሮ ምኖም ፡ ሙሴ ፡ በኪት 

፡ ወድ ፡  ገ ለብ ፡ ሰድያዬ ፡ ገ አ ። ወምስል፡  መወልዱ ፡

ወብዕዳም “መከብረት “ ፡ አትአመረኒ። ወብዕድ ፡ ልጃም ፡

እሽሓቅ ፡ ወድ፡  ምሕላብ ፡ እናስ ፡ እብሊ ፡  ወራት፡  እሊ፡

ለሉዱይ (experienced )ዎክ ፡ ለዶ 

(experience)ለቡ ፡ ”መከብራይ “ ወዲብ 50ታት ፡

እብላ ፡  ደረጀት ፡  እላ ፡ ምስል ፡  (ፍ ፡ ር ፐልመር)፡

ለሻቃ ፡ ቱ “ ትብል ። ለወክድ ፡ ለሄይ ፡  ሽሎሞ ፡ ራዝ፡  

ግራኣዝማች ፡ ልጃም ፡ መርሓይላ ፡ ሬድዮ ፡  ክም ፡ ዐላ ፡

አምር ፡ ኢዐላ ። 

 

ሰአል፡   ገ ለ፡  ምንላ፡  አክትበት፡  ሚ፡  ሐድጋ፡  

እልኩም ?        

በሊስ፡  ለአክትበት ፡ ምን ፡  ላይብራሪ፡  እንደ፡  

ሰለፋ፡  ሰበት፡  አፍገ ረዩ፡  እግል ፡ ልሕደግ ፡ እልና፡  



ኢቃድራ።ወአና ፡ ወግራኣዝማች ፡ ልጃም፡  ላቱ፡  ለዕና፡  እታ 

፡ ክብት፡  ቃላት፡  ትግሬ፡ እንግሊዝ፡  ወጀርመን ፡ ዐለት። 

እሊ፡  ልግባእ ፡ ዲኢኮን ፡ ለወድ ፡ ጃፓን፡  ካትቡ፡  ለዐላ፡  

ንኡሽ ፡  ክተብ ፡  ቅዳሕ፡  ሀበና፡  ምኑ ፡ ከዐላ። 

ወላቅዳሕ ፡ ለናዬ፡  አባራ፡  ወትሻታታ። ደኣም፡  ሐቴ፡  

ቀጥፈት፡ ተርፈት፡  ምኑ። 

  ሰአል፡  ሽሎሞ፡  ራዝ፡  ከም፡  ወርሕ፡  ጻንሓ፡

እት፡ አስመራ?   

 በሊስ፡  ምን፡  ሐጋይ፡  ሰነ ት ፡ 1969፡  

አስክ፡  ከረም፡ 1970፡  ጻንሓ፡ ፡  ወሓቆሁ፡  ዐድ፡  

እንግሊዝ እንደ፡  ገ ሳ፡  ፒኤችዲ (Ph.D)ናስአ፡  ከዲብ፡  

ዐዱ፡  ዐድ ፡ እስራኤል፡  እንደ፡  አቅባላ ፡ እት ፡ ሂብሩ ፡

ዩኒ ቨርሲቲ (Hebrew University)፡ ናይ ፡

ሊንጕስቲክስ፡ (linguistics) ፕሮፈሰር፡  ገ አ፡  

ወዲብ ፡ ሰነ ት፡ 1995፡  እብ፡  ሕማም፡  ዐራፋ። እብ ፡

ዓመት፡  (ዓም )እግል ፡ ብዕዳም ፡ ምን ፡ ገ ብእ ፡  ወእግል 

፡  ፕሮፈሰር ፡ ሽሎሞ፡ ራዝ፡ ግራኣዝማች ፡ ልጃም ፡ ለወደዩ ፡

ሰዳዬት ፡  እግል ፡ ሂጋ ፡ ትግሬ፡  ክም፡  ዲብ ፡  ጎ ፍ ፡  

ዐድ ፡  አትአመሮታ ፡  ልትዐለብ ፡ ወልትሐሰብ። 



 

   

  (ሐብረ፡ ክታብ፡  ወቲስስ ፡ ፕሮፈሰር ፡ ሽሎሞ፡  ራዝ ) 

 

ሐው ፡ ወሐዋት፡  እግል፡  ዮም፡  ለቀዳማይ፡  ክፈል፡  በሊስ፡  

ወሰአል፡ እትሊ፡  እንካርም። ካልእ ፡ ክፈል ፡ እትላ መጽእ፡  

ወክድ፡  ልታላሌ።                     

     


